
ZARAUZKO UDALAK MUGIKORTASUN IRAUNKORRAREN ALDEKO APUSTUA EGINGO DU 
Mugikortasun Astea ospatuko da irailaren 16tik 22ra
Mugikortasun Jasangarriaren Europako Astea irailaren 16tik 22ra egingo da Europako hainbat herrialde eta eskualdetan eta helburua mugikortasun jasangarria sustatzea izango da. Horregatik, mugikortasun eredu zehatza bultzatzen da egun horietan, auto pribatua baztertuz eta oinez, bizikletaz zein garraio publikoan ibiltzera bultzatuz.
Beste urte betez, Zarauzko Udalak, Agenda 21 sailak eta Udaltzaingoak elkarlanean, Europako Mugikortasun Astearekin bat egingo du eta Agenda 21eko zinegotziak, Gloria Vazquezek eta Mugikortasunekoak, Maite Garrastazuk eman dute horren berri. Aurtengo leloa "Aukeratu. Aldatu. Konbinatu zure mugikortasuna" da, eta helburua mugikortasun iraunkorrago baten aldeko apustua eta sentsibilizazioa egitea da. Horretarako hainbat jarduera garatuko dute datorren irailaren 16an (asteazkena), 17an, 19an eta 22an. Azken egunean,  Nire autorik gabeko eguna ospatuko da Europa osoan. 
Mugikortasun iraunkorrak hiru oinarri nagusi ditu: garraio publikoa, oinezkoak eta bizikletak. “Hirurak beharrezkoak dira, eta hirurak bultzatu behar ditugu. Helburua kutsadura murriztea da, motorreko ibilgailuak baztertuz”, nabarmendu du Vazquezek. 
Garraio publikoari buruz, dudarik gabe administrazioei dagokie bultzada bat ematea. Kotxe pribatuaren erabilera murrizteko, derrigorrezkoa da garraio publikoa zabaltzea. Garapen iraunkorreko ikuspuntutik, koherenteena litzateke. Gure ingurumena eta bizi kalitatea mantendu nahi badugu, horrelako aldaketak martxan jarri behar ditugu. Ildo horretatik Zarauzko Udalak hainbat neurri hartu ditu jada: autobus zerbitzua aztertu eta hobekuntzak ezarri eta bizikleta bideen Plan Berezia onartzea, besteak beste. “Ingurumena eta bizi kalitatea mantentzeko bizitzeko eredu batzuk aldatu behar ditugu”, gogoratu du Agenda 21eko zinegotziak.
Zikloturista eta oinezkoei dagokionez, zikloturistek autoei eta motorrei lekua kendu behar diete hirian, eta ez oinezkoei. “Biak, zikloturistak eta oinezkoak funtsezkoak dira mugikortasun iraunkorra bultzatzeko. Elkar errespetatu behar dute. Bizikletak errepedetik ibili behar dira eta oinezkoak espaloitik”, azaldu du Vazquezek. 
MUGIKORTASUN ASTEA

IRAILAK 16tik 22ra 

ZARAUTZ 2015
EGITARAUA:
“ Aukeratu, aldatu, konbinatu zure mugikortasuna!”
ara
Irailak 16 ASTEAZKENA:         
SANTA KLARAKO  PASABIDEAREN PROEIKTUA EZAGUTARAZTEKO EKIMENA 
Santa Klarako pasabidearen inguruko bizilagunak
Ordua: Arratsaldeko  17:30etatik 19:30etara
Lekua: Geltoki plazan
Antolatzailea: Zarauzko Udala.
Xabier Txurruka alkateak Santa Klarako pasabidearen proiektua ezagutzera emango du 17.30etik 19.30era, Geltoki plazan. Euskal Trenbide Sareak herriko pasonibela kentzeko proiektua idazteko lehiaketa publikoa antolatu du eta eskaintzak aurkezteko epea datorren irailaren 22an amaituko da. Ekimen honen berri emango digu alkateak, ekitaldi ireki honetan ETSk oinarri bezala aurkeztu duen proposamena azaldu eta jendearen beharrak zuzenean entzungo ditu. “Askotan diogu proiektuak behin eginda daudenean aurkezten zaizkigula eta asmoa da bizilagunak entzutea aurrez beraien iritziak jasotzeko”, adierazi du Mugikortasun zinegotziak, Maite Garrastazuk. Bereziki, Santa Klarako pasabidearen inguruko herritarrak daude gonbidatuta hitzordu honetara eta bertaratzera animatu ditu. 
Irailak 17 OSTEGUNA:
BIDE HEZIKETA PROGRAMA: ZARAUZKO UDALTZAINAK

Zarauzko familia guztiak.
Ordua: Arratsaldeko 18:30ean.
Lekua: Lege Zaharren enparantzan
Antolatzailea: Zarauzko Udala
Garrastazuk jakitera eman duenez, ekitaldi honetan bide heziketa programan egiten den lana erakutsiko dute Zarauzko Udaldatzainek. Eskoletako gaztetxoekin burutzen dute programa urtean zehar eta oraingo honetan familia guztiak gonbidatu nahi ditute parte hartzera. Horretarako ariketa batzuk prestau dira eta umeen arreta lortzea izango dute heleburu. Ekitaldia 18.30ean hasiko da Lege Zaharren enparantza. 

Irailak 19 LARUNBATA:
“XVI. TXIRRINDULARI TXIKIEN EGUNA”
Ordua: Goizeko 10:00etan
Lekua: Araba kalean kokatuta dagoen Lizardi Institutuan.
Antolatzaileak: Zarauzko Zikloturista Elkartea eta Zarauzko Udala
Ohi bezala, urtero 200 bat haur elkartzen dituen Txirrindulari Txikien Eguna izango da irailaren 19an. Hamar urtetik beherakoentzat antolatzen du Zarauzko Zikloturista Elkarteak Zarauzko Udalarekin ekimena eta bi ibilbide izango dira, bat motzagoa, etxeko txikienentzat. Lehenengo aldiz errepidetik ere joango dira parte-hartzaileak. Kaskoa eraman behar dela gogoratu du Vazquezek. Lizardi Institutuan hasi eta amaituko dira bi ibilbideak. Bertan banatuko dute txokolatea eta bi bizikleta zozkatuko dituzte. Euria eginez gero, kiroldegian egingo da ekitaldia.  
Irailak 22 ASTEARTEA: 
AUTORIK GABEKO EGUNA
Zarauzko hainbat kale itxiko dira Autorik Gabeko Eguna aldarrikatzeko:
   Santa Marina kalea
   Zigordia kalea
   Salegi kalea
   San Frantzisko kalea
   Foruen kalea
   Ipar kalea
   Araba kaleko zati bat (Eroskiko errotandatik hurrengo rotondara)
ZARAUTZ nire autorik gabeko eguna gogoratzeko egun osoan zehar herriko autobusa dohainik izango da.
Euskadiko  Garraio Agintaritzarekin eginiko elkarlanari esker, Mugi sistema dutenek e-mail bat jasoko dute Mugikortasun Asteko egitarauarekin eta irailaren 22rako doako tiketak hartzeko aukera izango dutela azalduz. 
BIZIKLETAK KONPONTZEKO TAILERRA

Ordua: Arratsaldeko 18:00etatik 19:00etara
Lekua: Araba kalean (Trafikoari itxita dagoen gunean)
Antolatzaileak: Zarauzko Udala

“Bizikleta ez da jostailu bat eta hori gogoratu nahi diegu herritarrei”, gaineratu du Vazquezek. 
